
Na osnovu člana 25. stav 2. i člana 38.stav 2. Zakona o zaštiti zraka ("Službene novine Federacije BiH", broj 
33/03), federalni ministar prostornog uređenja i okoliša donosi   

PRAVILNIK   

O POSTEPENOM ISKLJUČIVANJU SUPSTANCI KOJE OŠTEĆUJU OZONSKI OMOTAČ   

I - OPŠTE ODREDBE   

Član 1.   

Ovim pravilnikom uređuju se uvjeti i postupak postepenog isključivanja iz upotrebe supstanci koje oštećuju 
ozonski omotač i njihove zamjene alternativnim supstancama, postupak za upravljanje proizvodima koji 
sadrže ili su napravljeni od supstanci koje oštećuju ozonski omotač i vođenje evidencije o izvozu, uvozu i 
potrošnji supstanci koje oštećuju ozonski omotač i podnošenje izvještaja prema međunarodnim 
sporazumima.   

Član 2.   

U smislu ovog pravilnika sljedeći izrazi imaju značenja:   

1) "supstance koje oštećuju ozonski omotač" - SOOO ili "kontrolirane supstance", u skladu s Montrealskim 
protokolom, znače supstance navedene u Prilogu 1. Pravilnika, bilo da su same, čiste ili u mješavini sa 
drugim supstancama-materijama, prvi put proizvedene ili obnovljene (prečišćene ranije korištene 
supstance);   

2) "korištena supstanca" podrazumijeva supstancu odstranjenu i prikupljenu iz proizvoda - rashladnog 
uređaja, tokom njegovog održavanja ili prije njegovog odlaganja kao otpad;   

3) "obnovljena supstanca" podrazumijeva već korištenu supstancu, kojoj su fizičko-hemijske osobine i 
kvalitet nakon mehaničkog prešišćavanja, sušenja, i hemijske obrade, identične novo -proizvedenoj 
supstanci;   

4) "Uvoznik" i "Izvoznik" je pravno lice koje vrši uvoz/izvoz supstanci i koja su za tu vrstu poslova registrovan 
na teritoriji Federacije Bosne i Hercegovine,   

5) "Potrošač" je pravno lice koje troši supstance, osim ukoliko se radi o procesu koji nema za posljedicu 
direktno ili indirektno ugrožavanje ozonskog omotača (feed-back sirovine, gdje supstance izgube potencijal 
oštećivanja ozonskog omotača),   

Kontrolirane supstance - prema Prilogu 1. ovog pravilnika su:   

1) "hlorofluorougljici" su kontrolirane supstance date u Grupi I, Aneks A, kao i njihove izomere;   

2) "haloni" podrazumijeva kontrolirane supstance date u Grupi III, Aneksa I, kao i njihove izomere;   

3) "ostali potpuno halogenirani hlorofluorougljici" podrazumijeva supstance date u Grupi I, Aneksa B, kao i 
njihove izomere;   

4) "ugljik tetrahlorid" podrazumijeva kontroliranu supstancu navedenu u Grupi II, Aneksa B;   

5) "1,1,1-trihloretan" podrazumijeva kontroliranu supstancu navedenu u Grupi III Aneksa B;   

6) "hidrohlorofluorougljici" podrazumijeva kontrolirane supstance date u Grupi I Aneksa C, kao i njihove 
isomere;   

7) "bromofluorougljici" podrazumijeva kontrolirane supstance date u Grupi II Aneksa C, kao i njohove 
izomere;   

8) "bromohlorometan" podrazumijeva kontroliranu supstancu navednu u Grupi III Aneksa C;   

9) "metil bromid" podrazumijeva kontroliranu supstancu navedenu u Grupi I Aneksa E;   

10) "feedstock" podrazumijeva bilo koju kontroliranu supstancu koja pretrpi hemijsku transformaciju u 
procesu u kojem je ona potpuno promijenjena u odnosu na njen originalni sastav, te stoga ne utiče na 
ozonski omotač;   

11) "procesni agens" podrazumijeva kontroliranu supstancu koja oštećuje ozonski omotač, koja je korištena 
kao procesni agens u primjeni navedenu u Prilog 2, Grupa III ovog pravilnika,   

12) "kontrolisana oprema" podrazumijeva opremu koja može sadržavati supstance koje oštećuju ozonski 
omotač i spisak je dat u prilogu 2 ovog pravilnika.   

II - UVJETI I POSTUPAK POSTEPENOG ISKLJUČIVANJA IZ UPOTREBE SUPSTANCI KOJE 
OŠTEĆUJU OZONSKI OMOTAČ I NJIHOVE ZAMJENE ALTERNATIVNIM SUPSTANCAMA I POSTUPAK 
ZA UPRAVLJANJE PROIZVODIMA KOJI SADRŽE ILI SU NAPRAVLJENI OD SUPSTANCI KOJE 
OŠTEĆUJU OZONSKI OMOTAČ   

Član 3.   

Potrošači supstanci su dužni da vrše zamjenu tehnologija i korištenih supstanci prema Državnom programu i 
planu za postepeno isključivanje iz upotrebe supstanci koje oštećuju ozonski omotač u Bosni i Hercegovini.   

Član 4.   

Prilikom održavanja i /ili popravke ili isključivanja proizvoda iz Priloga 2.ovog pravilnika, Grupa I, ukoliko 
sadrže supstance koje oštećuju ozonski omotač, supstance se prikupljaju u uređaj za te namjene na 
predviđen način.   

Prilikom isključivanja iz upotrebe proizvoda iz Priloga 2. ovog pravilnika, Grupa I i IV, koji sadrže supstance 
koje oštećuju ozonski omotač, a koji se ne upotrebljavaju u domaćinstvima, prikupljanje supstanci osigurava 
pravna ili fizička osoba vlasnik tih proizvoda.   

Prilikom odlaganja na odlagalište otpada proizvoda iz Priloga 2. ovog pravilnika Grupa I koji sadrže 
supstance koje oštećuju ozonski omotač, a koji se upotrebljavaju u domaćinstvu, prikupljanje supstanci se 
vrši prije odlaganja na odlagalište, a najkasnije na odlagalištu otpada.   

Ako se proizvod iz stava 1. ovog člana, koji je otpad, ne odlaže na odlagalište otpada, nego se s njim 
postupa na drugačiji način, mora se prethodno prikupiti supstanca koja oštećuje ozonski omotač.   

Na korištene supstance koje oštećuju ozonski omotač, a koje se ne mogu obnoviti i ponovo upotrijebiti 
primjenjuju se propisi o postupanju s opasnim otpadom.   

Član 5.   

Pravna i fizička osoba vlasnik fiksne opreme s rashladnim sredstvom u količini većoj od 3 kg mora osigurati 
godišnje kontrole - preglede s ciljem preveniranja nekontrolisanog ispuštanja-bježanja rashladne kontrolirane 
supstance.   

Kontrolu iz stava 1.ovog člana vrše pravne i fizičke osobe koje su registrovane za tu vrstu djelatnosti i 
ispunjavaju uvjete utvrđene u članu 6. ovog pravilnika.   

Član 6.   

Pravna ili fizička osoba koja se bavi prikupljanjem SOOO i vršenjem kontrole- pregleda mora biti 
registrovana za ovu vrstu djelatnosti i ispunjavati sljedeće posebne uvjete:   



''Službene novine FBiH'' broj: 39/05 

Stranica 3 od 6 

1) da je registarcijom obuhvaćeno vršenje djelatnosti servisiranja i održavanja rashladnih i klima uređaja kao 
i druge relevantne opreme sa SOOO;   

2) da posjeduje dokument o kvalifikovanosti-obučenosti kojim se dokazuje da raspolaže potrebnim znanjem 
za obavljanje date specifične djelatnosti,   

3) da posjeduje relevantan dokaz o opremljenosti za sakupljanje supstanci koje oštećuju ozonski omotač.   

Registar pravnih i fizičkih lica koji ispunjavaju uvjete iz stava 1.ovog člana vodi Federalno ministarstvo 
prostornog uređenja i okoliša (u daljem tekstu: Federalno ministarstvo).   

III - VOĐENJE EVIDENCIJE O IZVOZU, UVOZU I POTROŠNJI SUPSTANCI KOJE OŠTEĆUJU OZONSKI 
OMOTAČ I PODNOŠENJE IZVJEŠTAJA PREMA MEĐUNARODNIM SPORAZUMIMA   

Član 7.   

Uvoznik / izvoznik supstanci je dužan da:   

1. zatraži prethodno mišljenje za uvoz/izvoz od Federalnog ministarstva, prije podnošenja zahtjeva 
Ministarstvu vanjske trgovine i ekonomskih odnosa Bosne i Hercegovine za dobijanje licence za uvoz/izvoz.   

 Zahtjev za prethodno mišljenje podnosi se na Obrascu br. 1.datom u prilogu ovog pravilnika.   

2. zatraži prethodnu saglasnost od Federalnog ministarstva prije podnošenja zahtjeva Ministarstvu vanjske 
trgovine i ekonomskih odnosa Bosne i Hercegovine za određivanje pojedinačnih kvota i dozvole za uvoz 
odobrenih pojedinačnih kvota.   

 Zahtjev za prethodnu saglasnost se podnosi na Obrascu br. 2. datom u prilogu ovog pravilnika.   

3. vodi registar uvezenih, izvezenih i prodatih i količina supstanci koje ima u skladištu, Registar se vodi na 
Obrascu br.3. datom u prilogu ovog pravilnika.   

Član 8.   

Lica iz člana 7. stav 1.ovog pravilnika su dužna da najkasnije do 31. januara tekuće godine dostave 
Federalnom ministarstvu izvještaj za prethodnu godinu o:   

1) uvezenim/izvezenim količinama SOOO;   

2) prodatim količinama SOOO, i   

3) količinama SOOO na zalihama na dan 31. decembra.   

Član 9.   

Lica iz člana 6.ovog pravilnika su dužna da o prikupljenim korištenim količinama SOOO, postupanju s tim 
količinama, te o količinama obnovljenih supstanci vode registar.   

Registar se čuva 5 godina.   

Podaci iz registra se dostavljaju Federalnom ministarstvu do 31. januara tekuće godine za prethodnu 
kalendarsku godinu na Obrascu br. 4.datom u prilogu ovog pravilnika.   

IV - OBAVEZE FEDERALNOG MINISTARSTVA   

Član 10.   

Federalno ministarstvo je dužno da:   

1) organizuje monitoring i kontrolu supstanci koje ugrožavaju ozonski omotač na području Federacije Bosne i 
Hercegovine;   

2) putem svog predstavnika u Ozonskoj jedinici Bosne i Hercegovine učestvuje u određivanju godišnje 
uvozne kvote pojedinih supstanci za potrebe pravnih i fizičkih lica na području Federacije Bosne i 
Hercegovine;   

3) daje prethodno mišljenje za uvoz supstanci koje ugrožavaju ozonski omotač, prije izdavanja licence za 
uvoz od strane Ministarstva vanjske trgovine i ekonomskih odnosa Bosne i Hercegovine;   

4) daje prethodnu saglasnost prije određivanja pojedinačnih kvota i dozvole za uvoz pojedinačno odobrenih 
kvota uvoznicima iz Federacije Bosne i Hercegovine,   

5. dostavlja najkasnije do 28. februara tekuće godine izvještaj Ozonskoj jedinici Bosne i Hercegovine i 
drugim relevantnim tijelima o:   

• uvozu/izvozu SOOO,   
• utrošku SOOO po pojedinim potrošačima / klasama potrošača na području Federacije Bosne i 

Hercegovine.   

V - PRELAZNE I ZAVRŠNE ODREDBE   

Član11.   

Ovaj Pravilnik stupa na snagu osmog dana od dana objave u "Službenim novinama Federacije BiH".   

Broj 03-02-2-232/04 
27. juna 2005. godine 

Sarajevo   

 
Ministar 

Ramiz Mehmedagić, s.r.   

